
Heilbrigðiseftirlit Norðurlands eystra saknar upplýsinga um það áhættumat sem liggur að baki 
frumvarpsins þess efnis að gera ekki lengur kröfu um útgáfu starfsleyfis eða skráningarskyldu fyrir 41 
flokkum atvinnustarfsemi af 187 flokkum sem skilgreindir eru í viðaukum í lögum um hollustuhætti 
og mengunarvarnir. Þessi upplýsingaskortur stríðir gegn eðlilegri kröfu um gagnsæi í opinberri 
stjórnsýslu hvað varðar þá áhrifaþætti sem lagðir eru til grundvallar fyrir umræddri kerfisbreytingu

Heilbrigðiseftirlit Norðurlands eystra lýsir efasemdum um að niðurfelling á starfsleyfisskyldu eða 
skráningarskyldu í atvinnulífinu leiði til einföldunar eða hagsbóta í þágu atvinnulífs, íbúa og 
umhverfis; hætta er á að atvinnustarfsemi hefjist handa án viðunandi mengunarvarna og verklags og 
þannig dragi í reynd úr forvörnum og leiðbeinandi eftirliti til skaða fyrir mikilvæga 
samfélagshagsmuni. Forvarnir og leiðbeinandi eftirlit opinberra aðila hafa reynst atvinnulífi vel, ekki 
síst þegar um er að ræða lítil og miðlings stór fyrirtæki með takmarkaða innviði og fáa starfsmenn

Heilbrigðiseftirlit Norðurlands eystra mælist til þess að upplýst verði nánar um það áhættumat sem 
liggur að baki tillögum um niðurfellingu starfsleyfis- og skráningarskyldu og að gerð verði nánari 
greining á framkvæmd og afleiðingum fyrirhugaðra breytinga á lögum um hollustuhætti og 
mengunarvarnir m.t.t. umhverfismála, lýðheilsu og hagsmuna atvinnulífsins

